
Әскери-тарихи музейдегі кездесулер

2022 жылғы 25 ақпан                                                             Нұр-Сұлтан қ.

Мәжіліс депутаты С.Абдрахманов ҚР Қорғаныс министрлігі Әскери-тарихи музейінің қызметкерлерімен жүздесті.
[bookmark: _GoBack]Әскери-тарихи музей ғимараттың құрылымдық және сәулеттік келбетін өз экспозицияларымен толықтыратын бірегей залдармен ерекшеленеді. Музейде ҚР Қарулы Күштерінің залы, Мерзімді көрмелер залы, XIX ғасыр “ежелгі” залы, XX ғасыр әскери тарихы залы, XX – XXI ғасыр қару-жарақ залы, Бейнелеу өнері залы, сондай-ақ “Қазақстан әскери ісінің тарихы” атриумы бар. Мұнда 6000-ға жуық экспонат жиналған, олардың ішінде сирек кездесетін және аса құнды тарихи және мәдени ескерткіштер, тас дәуірінен бүгінгі күнге дейінгі қазақ жауынгерлерінің амунициясы бар. Қару-жарақ пен картиналар, тарихи құжаттар мен оқиғалардың суреттері. Әскер тектерінің, оқиғалар мен белгілі тұлғалардың стендтері қамтылған. Барлық заттар ежелгі дәуірден бастап қазіргі заманға дейінгі Қазақстан Республикасының әскери тарихы туралы баяндайды. Ұлы Отан соғысынан, қазақ хандарының билік ету кезеңінен, сондай-ақ әлемнің түкпір-түкпірінен қазіргі заманғы әскери оқиғалардан шынайы қызықты сәттерді көруге болады.
Әскери-тарихи музей әскери армиясының тарихымен және қазіргі таңдағы қарулы күштердің әлеуетін танытатын құрал-жабдықтар мен қару түрлерін қамтиды, кез-келген адамға Қазақстанның тарихи өткені мен бүгіні үшін мақтаныш сезімін оятуға мүмкіндік береді.
«Әскер тарихын білу арқылы жас ұрпақ отансүйгіштікке тәрбиеленеді, ата-баба аманатына адалдық таныта алады», – деді ҚР Қорғаныс министрлігі Әскери-тарихи музейінің бастығы, полковник Нұртаза Асылов музей жөніндегі әңгімесінде. Мұндағы маңызды құжаттар мен жеке папкалар, Танк әскерлері тарихы, Жауынгер-интернационалистер залдары құнды жәдігерлермен, әскери тарихтан хабардар ететін мазмұнды мұраларға толы көне заман тарихи хронологиялық жүйемен беріліп, Қазақ хандығы, ХХ ғасырдың әскери тарихи оқиғалары, Ұлы Отан соғысы жылдарына тиесілі көптеген мағлұматтарымен таныстырады.
            Әскерилермен, музей қызметкерлермен кездесуде сөз сөйлеген Мәжіліс депутаты С.Абдрахманов Қазақстан халқы Ассамблеясының депутаттық тобының қызметі туралы егжей-тегжейлі баяндап, елдегі жағдай жөнінде айтты.
          – Құндылықтарды жаңғырту бірінші кезекте мектептен басталуы керек. Рухани тәрбие соншалықты тез жүрмейді, қазіргі жас ұрпақ әлемді әйел мұғалімдер арқылы қабылдайды, өйткені мектептерде мұғалімдердің басым көпшілігі әйелдер. Бізге Отанды қорғау үшін полицейлерге, әскери қызметшілер мен мұғалімдерге жағдай жасау қажет. Олар уақытша пәтерлерде жүрмеу үшін, депутат-әріптестеріммен бірге тұрақты тұрғын үй жағдайларын жақсарту мәселесін қарастырып жатырмыз, – деді депутат.
          Кездесу соңында депутат тыңдаушылардың қойған бірқатар сұрақтарына жауап берді. Жиынға қатысушылардың ұсыныстары депутаттың жұмысында ескерілетін болады. «Әскери-тарихи музейдегі кездесу көңілден шығып отыр. Сарбаздардың, музей қызметкерлерінің бүгінгі таңдағы аса маңызды мәселелерді қозғауы, білікті, жанашыр сұрақтар қойғаны өте құптарлық. Қазіргі таңда әскери-патриоттық тәрбиенің мән-маңызы бұрынғы қай кездегіден де арта түсіп отыр. Осындай жауапты шақта музей ұжымының жұмысына сәттілік, табыс тілеймін», - деп музейдің естелік кітабына қолтаңбасын қалдырды депутат.




